
688 ആമത രാജശ്രീ ചെറക്കൽ രെവിവർമ്മ രാജാവ അവർകൾക്ക വടക്കെ അധികാരി
 തലച്ചെരി തുക്കിടി സുപ്രർഡെണ്ടൻ കൃസ്തപ്രർ പിലി സായ്പി അവർകൾ സല്ലാം.
 എഴുതി അയച്ച കത്ത എത്തി. ആയതിൽ ഉള്ള അവസ്ഥ ഒക്കയും മനസ്സിൽ ആകയും
 ചെയ്തു. മുന്നാം ഗിസ്തി നിപ്പുള്ളത വാങ്ങുവാൻ നാം വിശ്വസിച്ചിരിന്നു. ആയത
 കൊടുക്കായ്കകകൊണ്ട നമുക്ക വളര അവിശ്വാസമായിരിക്കുംന്നു. അതുകൊണ്ട
 ഈക്കത്ത എത്തിയ ഉടനെ നിപ്പുള്ളത കൊടുത്തയക്ക വെണ്ടിയിരിക്കുംന്നു. ആയത
 ചെയ്യ്യാതെ ഇരുന്നാൽ ബെഹുമാനപ്പെട്ട സറക്കാർക്ക ആ വർത്തമാനം ഗ്രെഹിപ്പിപ്പാൻ
 അടിയന്തരമായിരിക്കയും ചെയ്യ്യും. തങ്ങൾ കൊടുക്കുമെന്ന നാം ഒത്തിരുന്നതുകൊണ്ട
 മെൽപ്പറഞ്ഞപ്രകാരം ചെയ്വാൻ നമുക്ക എത്രെയും അപ്രസാദം വരുത്തുകയും
 ചെയ്യ്യും.എന്നാൽ കൊല്ലം 973 ആമത കന്നിമാസം 13 നു ഇങ്കിരിയസ്സ കൊല്ലം 1797
 ആമത സപ്തെമ്പ്രമാസം 26 നു എഴുതിയത.

689 ആമത വടക്കെ തുക്കിടി സുപ്രർഡെണ്ടൻ മെസ്ത്രർ പിലി സായ്പി അവർകളുടെ
 സന്നിധാനത്തിങ്കലെക്ക കെശവരാവ എഴുതിയ അർജി. ഇപ്പൊൾ തങ്ങളൊട ഡിപ്പു
 നാളെയിൽ മരകുത്തക കണക്ക കൊഴിക്കൊട്ട ചെന്ന നൊക്കി എഴുതി അയക്കാമെന്ന
 വന്നതിന്ന കൊഴിക്കൊട്ടിൽ വന്ന കണക്കുകളെ നൊക്കിയാറെ ആക്കണക്ക അവിടെ
 ഇല്ലായ്കകൊണ്ട കൊല്ലംങ്ങൊട്ടക്ക ആളെ അയച്ച നൊക്കിയാറെ വർത്തകരായിട്ട
 മരംമുറിക്കുംന്ന വിവരം കണ്ടി 1 ന്ന മലയിൽ കൊണ്ടാൽ ഉറുപ്പ്യ 1, കണ്ടി 1 ന്ന പുഴയിൽ
 നിന്ന കൊഴിക്കൊട്ട മുളംങ്കടവത്ത എത്തിയാൽ കൂലി ഉറുപ്പ്യ3-ംഅതിന ചുങ്കം ഉറുപ്പ്യ
 1, മലയിൽ നിന്ന ഒരു കണ്ടി മരം വർത്തകര കൊഴിക്കൊട്ടക്ക കൊണ്ടുവന്നാൽ 6 ഉറുപ്പ്യ
 ചിലവ ഉണ്ടായിരുംന്നു. അതിന ഡിപ്പു നാളിൽ കൊനെരിരായര എന്ന ഒരു മറാഷ്ഠകൻ
 എന്നവനെ അയച്ച മരം മുറിക്കച്ചൊല്ലി. അവര രണ്ട മുന്ന കപ്പലും പണിപ്പിച്ച ഒരു
 സംമ്മത്സരത്തിന്ന മുന്ന ലെക്ഷം പണം എടുപ്പിച്ച ഡിപ്പു സായ്പിന പണം
 കൊടുത്തിരുന്നു. ഇങ്ങിനെ എഴ സമ്മത്സരം നടന്നവന്നു. ഈ മരങ്ങൾ അരമനെ
 ആളായിട്ട കൊനെരിരായര മുഖാന്തരമായിട്ട മരക്കച്ചവടം നടന്നിരുന്നു. എന്നാൽ ഞാൻ
 നടക്കെണ്ടും കാർയ്യത്തിന്ന എഴുതി വരുമാറാക വെണ്ടിയിരിക്കുംന്നു. എന്നാൽ കൊല്ലം
 973 23 ആമത ചിങ്ങമാസം 27 നു അങ്ങാടിപ്പുറത്തിൽ നിന്ന എഴുതിയത. 73 ആമത
 കന്നിമാസം 13 നു സപ്തെമ്പ്രർ 26 നു വന്നത.

690 ആമത മഹാരാജശ്രീ വടക്കെ അധികാരി പിലി സായ്പി അവർകളുടെ സന്നി
ധാനത്തിങ്കൽ ബൊധിപ്പിപ്പാൻ കുറുങ്ങൊട്ട കാർയ്യ്യം പറയുന്നവര എഴുതിയത. എനക്ക
 അഴിയിക്കൽ തറയിൽ കെളൊത്താകുന്ന എന്റെ ജെമ്മ പറമ്പും വരിയൊല ആകുന്ന
 പറമ്പും ഇരിവെനാട്ട പുളിയനമ്പറത്ത തറയിൽ തളിയൽ തൊട്ടൊളിയ കുന്നപറമ്പും
 ഇപ്പറമ്പ മുന്നെടത്തും പണ്ടാരത്തിൽ നികുതി കഴിച്ചതിന്റെശെഷം എനക്ക ഉള്ള
 അവകാശം ആക്കുടിയാൻമ്മാരൊട ചൊദിച്ചിട്ട ഇനിക്ക അവര തന്നതുമില്ലാ.
 ആക്കുടിയാൻമ്മാരൊട നിങ്ങൾക്ക തരെണ്ട കുഴിക്കാണം തിർത്ത തരാമെന്ന
 പറഞ്ഞതിന്റെ ശെഷം അതും അവര അനുസരിച്ചതുമില്ല. അതുകൊണ്ട സായ്പി
 അവർകളുടെ കൃപകടാക്ഷം ഉണ്ടായിട്ട ആക്കുടിയാൻമ്മാര ആലമ്പത്ത കുട്ടിയസ്സനും

23. 972 എന്നായിരിക്കണം കന്നിമാസത്തിൽ കൊല്ലവർഷം ആരംഭിക്കുന്നു.

